
     ORODHA YA SHUGHULI ZA LEO

                   _______________
                 MKUTANO WA SABA

KIKAO CHA THELATHINI NA TANO – TAREHE 26 MEI, 2017
I. DUA:

II. HATI ZA KUWASILISHA MEZANI:

WAZIRI WA MAMBO YA NJE NA USHIRIKIANO WA AFRIKA MASHARIKI:

Randama za Makadirio ya Mapato na Matumizi ya Wizara ya Mambo ya Nje na Ushirikiano wa Afrika Mashariki kwa Mwaka wa Fedha 2017/2018.

III. MASWALI:
OFISI YA RAIS (TAMISEMI):
278. 
MHESHIMIWA JOYCE BITTA SOKOMBI (VITI MAALUM):
Atamuuliza Mheshimiwa Waziri wa Nchi, Ofisi ya Rais (TAMISEMI):- Kumekuwa na tatizo kubwa la maji kwa matumizi ya kawaida katika Wilaya ya Musoma Vijijini hasa Vijiji vya Kabulabula, Bugoji, Kangetutya na Saragana. Aidha, visima vilivyochimbwa na Wanakijiji hao vinakauka wakati wa kiangazi:-


Je, ni lini Serikali itahakikisha programu za maji zinapelekwa na zinatekelezwa kwa umakini katika Wilaya ya Musoma Vijijini.
279. 
MHESHIMIWA GEORGE MALIMA LUBELEJE (MPWAPWA):
Atamuuliza Mheshimiwa Waziri wa Nchi, Ofisi ya Rais (TAMISEMI):- Serikali ilikuwa na mpango wa kuchimba mabwawa katika Vijiji vya Msagali, Bumila, Makutupa, Lupeta, Inzomvu, Vibelewele, Kimagai, Chunyu na Ng’ambi ambayo yatahudumia Wananchi pamoja na mifugo na kilimo cha umwagiliaji:-

Je, Serikali imefikia hatua gani ya utekelezaji wa mpango huo.

280. 
MHESHIMIWA NJALU DAUDI SILANGA (ITILIMA):
Atamuuliza Mheshimiwa Waziri Nchi, Ofisi ya Rais (TAMISEMI):- Wilaya ya Itilima ni mpya na ina eneo kubwa linalovutia kwa makazi na shughuli za kilimo:-

Je, Serikali ina mpango gani wa kuunganisha miundombinu ya barabara ya Migato, Nkuyu, Longalomboga, Laini, Bulombeshi na Bumera ili kuvutia watu kufanya biashara za mazao katika maeneo hayo.
WIZARA YA VIWANDA, BIASHARA NA UWEKEZAJI:

281. 
MHESHIMIWA JAMAL KASSIM ALI (MAGOMENI):
Atamuuliza Mheshimiwa Waziri wa Viwanda, Biashara na Uwekezaji:- 
Je, Serikali ina mkakati gani katika kuwasaidia Wafanyabiashara wa Kitanzania kuwekeza kwenye viwanda nchini.

WIZARA YA MAMBO YA NDANI YA NCHI:

282. 
MHESHIMIWA MAGDALENA HAMIS SAKAYA (KALIUA): 
Atamuuliza Mheshimiwa Waziri wa Mambo ya Ndani ya Nchi:-  Kwa kuwa lengo la Serikali kuruhusu vyombo vya usafiri wa pikipiki kubeba abiria na mizigo ni kusaidia kurahisisha usafiri na pia kutoa ajira kwa Vijana hapa nchini, lakini  ajali zinazotokana na vyombo hivyo kwa sasa ni nyingi kuliko vyombo vingine:-
(a) Je, Serikali inaweza kueleza ni ajali ngapi za bodaboda zimetokea kwa miaka mitatu toka mwaka 2015 mpaka 2017 na ni watu wangapi wamepoteza maisha kwenye ajali hizo na Walemavu ni wangapi;
(b) Je, Serikali ina mikakati gani ya uhakika ya kuokoa maisha na nguvukazi ya Taifa inayopotea kwa usafiri huo.

WIZARA YA MALIASILI NA UTALII:

283. 
MHESHIMIWA GOODLUCK ASAPH MLINGA  (ULANGA):
Atamuuliza Mheshimiwa Waziri wa Maliasili na Utalii:- Kumekuwa na ongezeko kubwa la Wanyama waharibifu kama vile Boko na Tembo kwenye maeneo ya mashamba katika Kata za Ruaha, Chilombola, Ilonga, Ketaketa, Mbuga ya Lukande na Lupilo;-

Je, Serikali ina mpango gani wa kuzuia uharibifu huo wa mazao.

284. MHESHIMIWA ESTER ALEXANDER MAHAWE (VITI MAALUM):
Atamuuliza Mheshimiwa Waziri wa Maliasili na Utalii:-  Kadi za kulipia Ngorongoro zimekuwa kero kwa wageni na wahudumu kwani muda mwingi umekuwa ukipotea wakati wa kufanya malipo:-

Je, ni lini Serikali itafanya marekebisho ili kuwe na mfumo wa kadi kama za TANAPA.
WIZARA YA UJENZI, UCHUKUZI NA MAWASILIANO:
285. 
MHESHIMIWA MENDRAD LUTENGANO KIGOLA (MUFINDI KUSINI):
Atamuuliza Mheshimiwa Waziri wa Ujenzi, Uchukuzi na Mawasiliano:- 

Je, ni lini Serikali itaanza kujenga barabara ya km 40 ya kutoka Nyololo – Igowole - Mtwango kwa kiwango cha lami.
WIZARA YA NISHATI NA MADINI:

286. 
MHESHIMIWA LOLESIA JEREMIAH BUKWIMBA (BUSANDA): 
Atamuuliza Mheshimiwa Waziri wa Nishati na Madini:-

Je, ni lini mradi wa umeme wa REA utaanza kutekelezwa katika Jimbo la Busanda.
287. 
MHESHIMIWA KASUKU SAMSON  BILAGO (BUYUNGU):
Atamuuliza Mheshimiwa Waziri wa Nishati na Madini:-  Maeneo mengi ya Wilaya ya Kakonko yanaonyesha kuwepo kwa madini yenye thamani kama Dhahabu na Almasi:-
(a) Je, kuna tafiti zozote zilizofanyika kuhusu upatikanaji wa madini katika Wilaya hiyo ya Kakonko;
(b) Kama zipo Je, ni madini gani yanapatikana na ni katika maeneo yapi.
IV. HOJA ZA SERIKALI:
WAZIRI WA ARDHI, NYUMBA NA MAENDELEO YA MAKAZI:
Kwamba, Bunge sasa likubali kupitisha Makadirio ya Mapato na Matumizi ya Wizara ya Ardhi, Nyumba na Maendeleo ya Makazi kwa Mwaka wa Fedha 2017/2018.

(Majadiliano yanaendelea)
DODOMA


 
 
   DKT. T. D. KASHILILAH

26 MEI, 2017  

